
كَُلِ هَِاَ  يْنِ َليُِظْهِر هَُع ل ىَالدِ  لح مْدَُلِلهَالَّذِيَْأ رْس ل َر سُوْل هَُبِِلهدُ ىَو دِيْنَِالح قِ 

شْركُِوْنَ 
ُ
كَ رهِ َالم َل هَُوَ ََ،و ل وْ ش ريِْك  هَُلاَ  اللهَُو حْد  إلِه َإِلاََّ َأ شْه دَُ،َوَ أ شْه دَُأ نَْلاَ 

َمُ مَّدٍََََدُهَُع بَْ ادَ مََّمَُ ََنَ دَ ي َِسَ ََأ نََّ َس يِ دِن  ركَِْع لى  و ر سُوْلهُُ،َالل هُمََّص لِ َو س لِ مَْو بِ 

يْن.َ َي  وْمَِالدِ  ابِهَِو م نَْت بِع هُمَْبِِِحْس انٍَإِلَ  َو ع ل ىَآلهَِِو أ صْح 

 و أ نْ تُمَْمُسْلِمُوْن.َلاَّإََِنََّتُوََْت َُ لا َوَ َهَِتَِتُ ق اََح قََّاللهَ َأ مَّاَب  عْدُ،َف  ي اَعِب اد َاِلله،َإِت َّقُوْا

 

Marilah kita berusaha meningkatkan keimanan dan 

ketakwaan kepada Allah Subhanahu wa Taala dengan 

melaksanakan segala suruhan dan menjauhi segala larangan-Nya.  

Mudah-mudahan kita beroleh keampunan di dunia dan akhirat. 

 

 

 

 

 



Sidang Jumaat yang dirahmati Allah Subhanahu wa Taala.  

 

Antara tujuan utama Rasulullah Sallallahu Alaihi Wasallam 

diutuskan kepada umat manusia adalah untuk menyempurnakan 

akhlak. Sabda Baginda Sallallahu Alaihi Wasallam dalam sebuah 

hadis yang diriwayatkan oleh Imam Ahmad: 

 

قَِ  إِنََّّ اَبعُِثْتَُلِِتُ ِ م َص الِح َالِْ خْلَ 

Yang bermaksud: “Sesungguhnya aku diutuskan untuk 

menyempurnakan kebaikan akhlak.”  

 

 Individu terbaik yang boleh dijadikan contoh kepada manusia 

dalam aspek akhlak mulia tidak lain dan tidak bukan ialah Baginda 

Rasulullah Sallallahu Alaihi Wasallam. Allah Subhanahu wa Taala 

telah berfirman dalam Surah al-Qalam ayat 4: 

 

 يْمالرَّجََِالشَّيْط انََِمِنَ َللهَِبََِِعُوْذَُأَ 

 ٤وَإِنَّكَ لعََلََٰ خُلقٍُ عَظِيم  

Yang bermaksud: “Dan bahawa sesungguhnya engkau 

mempunyai akhlak yang amat mulia.” 

 



 Akhlak bermaksud tingkah laku, budi pekerti, perangai dan 

tabiat. Akhlak adalah cerminan daripada sifat yang ada dalam diri 

dan keimanan seseorang. Menurut Imam al-Ghazali Rahimahullah, 

jika seseorang memiliki sifat yang baik, ia cenderung berakhlak 

baik. Jika seseorang memiliki sifat tidak baik, ia cenderung 

memiliki akhlak yang tercela.  

 

Berakhlak mulia bukanlah suatu pilihan, sebaliknya ia 

merupakan suatu kewajipan bagi umat Islam. Peranannya amatlah 

penting kerana ia akan memberatkan timbangan amalan baik 

seorang muslim untuk menyebabkan ia masuk ke syurga. 

Rasulullah Sallallahu Alaihi Wasallam bersabda dalam sebuah 

hadis yang diriwayatkan oleh Imam al-Tirmizi: 

 

 الخلُُقََِم اَمِنَْش يءٍَفَِالِميزانَِأ ثْ ق لَُمِنَحُسْنَِ

Yang bermaksud: “Tiada suatu perkara yang lebih berat 

timbangan amalannya melainkan daripada akhlak yang mulia.”  

 

Sidang Jumaat yang dirahmati Allah Subhanahu wa Taala. 

 

Lawan kepada akhlak mulia adalah akhlak yang buruk atau 

akhlak yang tercela. Antara contoh akhlak yang buruk adalah 

perbuatan suka mengumpat atau ghibah, hasad dengki, memfitnah, 



mencuri, sombong dan lain-lain. Rasulullah Sallallahu Alaihi 

Wasallam bersabda dalam sebuah hadis yang diriwayatkan oleh 

Imam al-Tabrani: 

َمَ  َيُُِبُّ ت  ع الَ  هَُس فْس اف  ه ارَ رَو أ شر اف  ه ا،َو ي كع الِ َالِمُُوَِإِنََّاللهَ    

Yang bermaksud: “Sesungguhnya Allah Taala menyukai 

perkara-perkara (akhlak-akhlak) yang tinggi lagi mulia dan Allah 

membenci perkara-perkara (akhlak-akhlak) yang keji”. 

 

Ghibah maksudnya mengumpat atau pada hari ini dinamakan 

‘bergosip’ atau ‘membawang’ merupakan perbuatan keji yang 

tercela di sisi Islam. Ia disifatkan dalam al-Quran seumpama 

memakan bangkai saudara sendiri. Ghibah memberi kesan buruk 

seperti mencetuskan permusuhan, salah sangka dan menyebar 

kebencian. Demikian juga fitnah iaitu mengatakan sesuatu perkara 

yang tidak benar dan ia lebih berbahaya daripada membunuh. 

Berwaspadalah supaya kita tidak terjerumus dalam dosa besar 

ghibah dan fitnah termasuk dalam penggunaan media sosial pada 

zaman ini. Jangan suka berkongsi berita yang belum pasti 

kesahihannya atau menulis komen-komen jelek tentang orang lain 

sewenang-wenangnya. 

 



Hasad dengki juga merupakan satu lagi contoh akhlak yang 

tercela. Rasulullah Sallallahu Alaihi Wasallam bersabda dalam 

sebuah hadis yang diriwayatkan oleh Imam Abu Daud: 

 

كَ م اَتَ ْكُلَُالنَّارَُالحْ ط بَ  َف إِنََّالحْ س د َيَ ْكُلَُالحْ س ن اتِ كُمَْو الحْ س د   إِيََّّ
Yang bermaksud: “Hendaklah kalian menjauhi sifat hasad 

dengki, kerana ia menghapuskan kebaikan, seperti mana api 

membakar kayu.” 

 

 Jangan ada perasaan sakit hati melihat kesenangan orang lain, 

apatah lagi sesama muslim kerana Allah Subhanahu wa Taala 

memerintah kita supaya bersatu-padu dan saling mengasihi antara 

satu sama lain. 

 

 Islam mengajar kita, menutup aib orang lain dan bukan 

membuka serta menyebarnya. Hari ini masyarakat kita suka 

merakam dan menyebar video keaiban atau kelemahan sehingga 

kesilapan yang kecil menjadi kesalahan yang besar. Sebagai 

contoh menularkan “viral” kesilapan kecil seperti mengambil 

gambar makanan di salah satu premis makanan dan menularkan 

makanan tersebut tidak puas hati olehnya menyebabkan pemilik 

premis makanan tersebut malu dan terpaksa menutup perniagaan 



mereka. Begitu juga, kesilapan kecil pemimpin-pemimpin, 

kontraktor, kaunter perkhidmatan dan lain-lain sehingga 

mengundang kecaman dan menjatuhkan reputasi jabatan atau 

individu. Salah satu akhlak yang baik hendaklah kita menegur 

setiap kesilapan dengan cara yang sopan dan melalui saluran yang 

betul. 

 

Sidang Jumaat yang dirahmati Allah Subhanahu wa Taala. 

 

Marilah kita berusaha menjadi seorang muslim yang 

memiliki akhlak yang terpuji. Hanya dengan itu kita akan dapat 

bersama-sama Rasulullah Salallahu Alaihi Wasallam di akhirat 

kelak seperti mana yang Baginda Salallahu Alaihi Wasallam 

sabdakan dalam sebuah hadis yang diriwayatkan oleh Imam al-

Tirmizi yang bermaksud: “Sesungguhnya yang paling aku cintai 

antara kamu dan paling dekat tempat duduknya denganku pada 

hari kiamat adalah mereka yang paling baik akhlaknya antara 

kamu.” 

 



 يْمالرَّجََِالشَّيْط انََِمِنَ َللهَِبََِِعُوْذَُأَ 

ِ ٱفِِ رسَُولِ   لَكُمۡ كََنَ لَّقَدۡ  سۡوَةٌ حَسَنَةٞ ل مَِن كََنَ يرَجُۡواْ  للَّّ
ُ
َ ٱ أ  لۡۡوَۡمَ ٱ وَ  للَّّ

َ ٱوَذَكَرَ  لۡأٓخِرَ ٱ  ٢١كَثيِٗرا للَّّ

Yang bermaksud: “Demi sesungguhnya, adalah bagi kamu pada 

diri Rasulullah itu contoh ikutan yang baik, iaitu bagi orang yang 

sentiasa mengharapkan (keredaan) Allah dan (balasan baik) hari 

akhirat, serta ia pula menyebut dan mengingati Allah banyak-

banyak (dalam masa susah dan senang).” 

 

لِيارَكاَباَ اللهاُ القُريءَاناِااوَلَكُمياااا اليعَظِييافِيا فاِ،ااماِا بِاَا كُميا وَإِيَّا مِنَااااهاِيياوَنَ فَعَنِِيا

وَاايا كَِييمِ،االذ اِلآيََّتِا الْي رِا وَمِنيكاُاالاَوَتَ قَبااكي الساامِنِّ يا هُوَا إِناهُا تِلَاوَتَهُ،ا ا مِييعُاامي

أاَاليعَلاِ تَ غيفاِاالاُقُ ويايمٌ.ا وَأَسي هَذَاا لِيا وَلاَااماَاليعَظِييااااللهاَااراُقَ وي وَلِسَائرِِالِيا كُمي،ا

اَلِماِاليمُسيا مِناِيي لِمَاتِ،اوَاليمُؤي ااوَاليمُسي مِنَاتِ،وَاليماُااايي هُاإِناهُاهُواَفاَاااؤي تَ غيفِرُوي اااسي

رُاالرااا  .حِييماُليغَفُوي

 

 


